
М. Қозыбаев атындағы СҚУ- дің 
“Құқықтық пәндер” кафедрасы 
меңгерушісінің міндетін атқарушы.
Құқығын білген қор болмас
Кез келген мемлекеттің тәуелсіздігін, демократиялық қундылықтарын айғақтайтын негізгі құжаты — Конституция. Ата Заңда мемлекеттің барлық құрылымдары мен жеке азаматтардың, әлеуметтік топтардың мақсат-міндеттері, құқықтары көрсетілген. 1995 жылдың 30 тамызында тәуелсіз Қазақстанның тарихында елеулі оқиға орын алғанда қуанбаған адам қалмады. Бүкілхалықтық референдумда Конституциямыз қабылданды. Содан бергі ел мен қоғамның дамуындағы өзгерістер, еліміздің демократиялық, зайырлы, құқықтық және әлеуметтік мемлекет ретінде қалыптасу жолдары Ата Заң қағидалары негізінде жүзеге асырылуда. Конституция ережелері - халқымыздың тыныш әрі бейбіт өмір сүруінің, құқықтарының тап- талмауының кепілі. Сол бұлжымас ережелер М.Қозыбаев атындағы Солтүстік Қазақстан университетінің “Құқықтық пәндер" кафедрасында егжей-тегжейлі оқытылады.
Халық арасында танымал, көпшілік жиі таңдайтын бірнеше мамандық бар. Олар әр қоғамда қандай жағдайда болмасын сұранысқа ие. Сол мамандықтардың ішінде заңгерлік те бар. Осы мамандықтың иелері мемлекеттік мекемелерде, құқыққорғау органдарында, түрлі ұйымдарда, шағын фирмаларда, кәсіпорындарда, коммерциялық және қоғамдық құрылымдарда ауадай қажет. Әрине көпшіліктің заңгер болуға деген құштарлығы тегіннен-тегін емес. Заңгерлер әркез құқық бұзушылыққа қатысты туындаған қиындықты шешуде таптырмас мамандар болып табылады. Олар әділетсіэдіктің құрбаны болған тұлғаға, қылмыстан зардап шеккен жәбірленушінің өз құқықтарын қалпына келтіруге, заңсыз жұмыстан шығарылған адамның қайта жұмысқа тұруына, даулы мүліктік және тұрғын үй сұрақтарын шешуге көмек береді.
М.Қозыбаев атындағы Солтүстік Қазақстан университетінде заңгерлер 2001 жылдан бері даярланады. Өткен оқу жылында 200-ден астам студент осы мамандықтың қырсырын меңгерді. Заңгер мамандығы бойынша қазақ және орыс тілді топтардан бөлек, полилингвалды сабақ беру үрдісі де қалыптасқан. Студенттер заң жүзіндегі білімдерін ағылшын тілінде де жетілдіре алады. 2002 жылдан бері осы мамандык, бойынша магистратура жұмыс істеп келеді. Түлектеріміз тергеуші, прокурор, полиция қызметкері болып қызмет атқара алады. Сондай-ақ мамандықтың тағы бір тиімді жері - алған білімді мемлекеттік басқарудың әр саласында: ғылымда, экономикада, мәдениетте, спортта және журналистикада пайдалануға болады. Жоғары білікті заңгер әр уақытта қажет.
Бүгінгі таңда құқық қорғау органдарында білікті мамандардың жетіспеушілігі айқын сезілетінін де айта кетпеске болмайды. Қылмыстар санының өсуі әсерінен тергеу аппаратын, соттар мен прокурорлардың санын ұлғайту мәселесі туындауда. Білікті мамандар Конституцияның және басқа да заңдардың орындалуын бақылап қана қоймай, әр баптың жүзеге асырылуын талап етеді.

